               Телəче районы Баландыш тɵп мəктəбе  

    хх йɵз башы татар                                  
      драматургиясен                                    

           йомгаклау

     10 сыйныфта татар əдəбияты буенча дəрес эшкəртмəсе

                      Укытучы: Зайнуллина Р.Х.

Тема: ХХ йɵз башы татар драматургиясен йомгаклау

Максат: 1. Чор драматургиясенə хас γзенчəлеклəрне барлау.

                2. Милли драматургия γсеше – γзгəреше турында тɵшенчə 

                   формалаштыру.

                3. Укучыларның логик фикерлəγ, гомумилəштерγ кγнекмəлəрен  

                    ныгыту  

Материал: Х класс дəреслеге, 203-216 битлəр

Җиhазлау: Драматурглар Г.Камал, Ф.Əмирхан, Г.Исхакый, Г.Колəхметовларның портретлары, əсəрлəре җыентыкларыннан кγргəзмə.

                            Дəрес планы: 

1. Актуальлəштерγ

1. Əдəби тɵрлəр ничəγ həм ниндилəр?соравына җавап алу

2. Драма тɵре həм аның γзенчəлеклəре турында əңгəмə.

3. Белем həм кγнекмəлəрне ныгыту

1. Укучылардан ни ɵчен Г.Исхакый, Ф. Əмирхан кебек əдиплəр драма əсəрлəре язуга керешəлəр? дигəн сорауга җавап алу.

2. 1907-1914 нче еллар татар драматургиясенə хас γзенчəлеклəрне əсəрлəр мисалында билгелəγ:

· əлеге əсəрлəрдə кγтəрелгəн актуаль проблемалар;

· конфликт бирелеше;

· автор позициясе;

· ХХ йɵз башы татар драматургиясе нинди геройлар (типлар) алып килде;

· əсəрлəрнең сəнгатьчə эшлəнеше.

4. Йомгаклау

1. «Тапкырлар həм зирəклəр» уены

5. Θй эше бирγ

Иҗади эш: «ХХ йɵз башы татар драматургиясендə күтəрелгəн мəсьəлəлəр» темасына сочинение язарга 

6. Билгелəр кую

                           Дəрес барышы

Укытучы: Исəнмесез, укучылар!  Дəресебезне башлыйбыз. Əйтегез əле, укучылар, без сезнең белəн əдəбият дəреслəрендə нинди зур бер бγлекне γттек? (…). Əйе, драматургия бγлеген. Бγген без шушы зур бγлекне йомгакларбыз. Башта минем бер соравыма җавап бирегез əле. Нинди əдəби тɵрлəр белəсез? 

Укучылар: Эпос, лирика, драма тɵрлəренə.

     -  Əдəбиятның бер тɵре драма дидек. Нəрсə соң ул драма? Аңа нинди   

         γзенчəлеклəр хас? Башка тɵрлəрдəн нинди аермалыклары бар?

     - Драма – матур əдəбиятның мɵстəкыйль бер тɵре. Тормышчан конфликтка, вакыйгаларны геройларның эш-хəрəкəтлəре аша ачуга корылган, диалог həм монолог формасында язылган сəхнə əсəрлəре. Драманың тɵп γзенчəлеге – конфликт булу. Анда драматик хəллəр, хəрəкəтлəрнең берлеге, бɵтенлеге саклана…

- Димəк, драма əсəрлəре бик кγп сыйфатлары белəн башка тɵрлəрдəн аерылып тора икəн. Бигрəк тə аның тɵп γзенчəлеге итеп кɵн кадагына суга торган актуаль мəсьəлəлəрне кγтəрγен, шуны киң катлау публикага җиткерγен əйтергə кирəк. Белгəнегезчə, без əлеге актуаль мəсьəлəлəрне газета-журналлардан, китаплардан h.б.лардан белəбез. Ə   ХХ г.б. да хəллəр башкачарак   торган. Əле ул вакытта газета – журналлар чыга гына башлаган . Аларны укымаган яки укый белмəгəн кешелəргə  дə шушы актуаль мəсьəлəлəрне сəхнə аша җиткерγе белəн драма əсəрлəре бик əhəмиятле роль уйныйлар .

   Димəк, драма тɵренең тɵп  γзенчəлеклəре :

1) Драма тɵре миллəт  проблемасын киң җəмəгатьчелеккə кγрсəтə ала , халыкны əдəбиятка тарта . 

2) Сəхнə ɵчен язылганга , драма əсəрлəре тəэсирлерəк, кешегə ныграк тəэсир итəлəр .

Драма əсəрлəре ХХ г. б. татар зыялылары  тарафыннан халлыкка аң-белем чəчγче буларак тəкъдим ителə.

   Əйдəгез,  хəзер   игътибарны  тактага  юнəлтик. Биредə  сез  «Ни  ɵчен  Г. Исхакый , 

Ф. Əмирхан  кебек  əдиплəр  драма əсəрлəре  язарга  керешəлəр?» дигəн сорауны  кγрəсез .Уйлап карагыз əле, укучылар, бу сорауга җавап нинди икəн?

- …

- Биредə 2җавап:1) дəн,татар язучылары драма тɵрен миллəтне γстерγгə хезмəт итγ чарасы итеп карыйлар.

2) Драма тɵре ярдəмендə алар шул заманның актуаль проблемаларын кγтəреп чыгарга телилəр.Əлеге  җавапларны дəфтəрлəрегезгə язып куегыз.                     

    Сезгə тагын бер сорау .1907-1914 нче елларда татар драматургиясе нинди актуаль проблемалар кγтəрə? (тактага яза) Əйдəгез, бу сорауга җавап табу ɵчен конкрет əсəрлəргə мɵрəҗəгать итик.

- Мəсəлəн,Г.Камалның «Банкрот», «Бγлəк ɵчен» əсəрлəре нинди проблемаларга нигезлəнə?

-Татар тормышының кимчелекле якларын фаш итγ.

-Байлыкны бɵтен нəрсəдəн ,намуслылык,җаваплылыктан ɵстен кую.

-Ə ни ɵчен татар драматурглары бу проблемаларны  γз əсəрлəрендə кγтəреп чыктылар икəн?

- Чɵнки алар шул кимчелекле якларны тəнкыйтьлилəр, татарлардагы əлеге сыйфатларны  бетерергə телəгəннəр.

-Ə Г.Камал  татар җəмгыятенең нинди кешелəрдəн торуын тели соң?

-Миллəт мəнфəгатьлəрен шəхси мəнфəгатьлəрдəн ɵстен куючы кешелəрдəн.

-Укучылар, əйтегез  əле, тагын нинди əсəрлəрдə шушы проблема кγтəрелə?

-Г.Исхакый «Θч хатын белəн тормыш» , «Ике гашыйк», «Мɵгаллим»,М.Фəйзи «Яшьлəр алдатмыйлар»,К.Тинчурин «Беренче чəчəклəр»,….
- Инде  хəзер  Г. Колəхмəтов  əсəрлəренə  килик  Аларда  кγтəрелгəн

тɵп  проблема нинди?  Мəсəлəн ,  Гали,  Вəли,  Йосыф  образлары  аша.

Алар  нəрсə  ɵчен   кɵрəшəлəр?

-Кешелəрне  бəхетле итγ  ɵчен.  Биредə  кеше  бəхете  проблемасы  кγтəрелə
-Ə Ф. Əмирханда  кеше  бəхете  проблемасы  ничек  куела? ,бу  проблемадан

ул  ничек  файдалана?

-«Яшьлəр» драммасында  яшьлəр  ɵчен  бəхет-бɵтен  миллəтнең  бəхетле

булуы ,  миллəт  тормышын  γзгəртγ, ə  картлар  ɵчен  бəхет-γз  гаилəсенең

генə  бəхетле  булуы .                                                                                            
-Ə « Тигезсезлəр»дə  яшьлəрдə  без  нинди γзгəреш  кγрəбез ? Алар  ɵчен  бəхет нəрсəдə?

-«Тигезсезлəр»дə   картлар  да , яшьлəр  дə  уртак  бер  юлга – γз  гаилəлəрен

бəхетле  итγ  юлына  басалар.
-Менə  без  Г. Камал  татар  дɵньясын   тəнкыйть  итте ,  дидек . Ə Г. Колəхмəтов

həм  Ф .Əмирхан  язган   əсəрлəр  ни  ɵчен   хезмəт  итə?

-Алар  драма җанрын билгеле  бер  чорда  татар  дɵньясы , тормышының  хəлен  кγрсəтγ  

ɵчен  файдаланалар.

-Хəзер  əлеге  əсəрлəрне  конфликтлары  ягыннан  тикшереп , карап  γтик . Нəрсə  соң ул  конфликт ? 

- Каршылык    Əдəби, əсəрдə  характерларның , идеяларның , телəк- омтылышларның кискен  бəрелеше. Конфликт  əсəрдə  сурəтлəнгəн  кɵрəш-вакыйгаларның  чыганагы , сюжетның  нигезен  тəшкил  итə . Каршылыкларның  γзенчəлегенə, кɵчлəр  нисбəтенə  карап , конфликт  трагик , драматик ,комедиячел  характерда  була.

-Г. Камал  əсəрлəрендə  , мəсəлəн , «Банкрот» əсəрендə , каршылык  кемнəр  арасында ?

- Сираҗетдин  həм  җəмгыятьнең  башка  членнары  арасында .

-  Əлеге  ике  як  доньяга , байлыкка , бəхеткə  карашлары  белəн  аерыламы ?

-Юк  ике  як  та  тигез , тискəре  геройлар  гына  , уңай  геройлар  юк.

-Əйе , монда  уңай  герой  автор  γзе, ул  шушы  тискəре  геройлардан,аларның  

эш-гамəллəреннəн  кɵлə . Ə  Ф. Əмирхан  həм  Г.  Колəхмəтов  əсəрлəрендə  ике

тɵрле  фикергə ия  кешелəр  каршылыгы .Кемнəр  арасында  инде  ул ?

  -1. Аталар  həм  балалар  арасында . Искелек  белəн  яңалык арасында.

   2 нче конфликт  гомерлəрен  корəш  юлына  багышлаучылар  həм  шəхси  эше

белəн  бəхеткə  ирешγчелəр  арасында  , ягъни  максат  , омтылыш  тɵлелеге  

китереп  чыгарган  конфликт.

   3. Миллəтара  конфликт , мəсəлəн , « Зɵлəйха» да.

- Татар  дɵньясы  акрынлап  γзгəрə  бара.  Һəм   драма  əсəрлəрендə   дə   конфликт

γзгəреше  кγренə ,бу   конфликтка керγче   җəмгыятьнең   эволюциясе,   γсеш-γзгəреше   белəн     бəйле. Мəсəлəн,  Г. Камал əсəрлəрендə   гел  тискəре   геройлардан   торучы   җəмгыять   иде.   Аннары   Г. Колəкмəтов,   Ф.Əмирханның  «Яшьлəр» ендə  җəмгыять   икегə   бγленде.   Ə  «Тигезсезлəр» дə     җəмгыять яңадан   элеккеге   хəленə  кире  кайта .

-Димəк,  икенче   сорауга   җавап   ничек булды    инде?   Драма   əсəрлəрендə

нинди   проблемалар  кγтəрелде? 

-1.Татар  җəмгыятендəге  җитешсезлеклəр,  аның  хəле ,  халəте   проблемасы;

-2.Миллəт  язмышы  , мəс.»Зɵлəйха» да;

-3.Кеше  бəхете;

-4.Хатын-кыз   хокуксызлыгы..
-Əлеге   əсəрлəр   аша   авторлар   нинди   фикер ,  идеялəрен   γткəрергə

телəделəр   икəн ,  ягъни   биредə автор  позициясе   нинди   ?   Мəсəлəн, Г. Камалныкы?
-Г.Камал   γз   əсəрлəрендə   тасвирланган   тискəре  геройлар  белем,  гыйлем

алсалар,  моны аңласалар,  без   яңача  яши   башларбыз,  дип  ышана.
-Г .Колəхмəтов  нинди   юл  кирəк ,  ди?  «Ике  фикер» дə?
-Бу  дɵньяда   белем  алып ,  кешегə  γзлəре  турында   дɵресен  əйтеп  кенə 

тормышны   γзгəртеп   булмый.   Кɵрəш  юлы  кирəк, ди.
-Ə  Ф. Əмирхан  нинди   позициядə   тора?
-«Яшьлəр»дə   белемсезлек, наданлык   миллəтнең артталыгына, бəхетсезлегенə сəбəпче  ди, əгəр аталар комачауламаса, балалар русча белем алса, яхшы якка γзгəрешлəр булыр иде, дигəн фикер γткəрелə.

- Əмма «Тигезсезлəрдə» нинди γзгəреш сизелə?

- Бездə русча белем алган яшьлəрнең дə миллəтне γзгəртγ максатыннан кире кайтулары сурəтлəнə, алар миллəт язмышын кайгыртудан баш тарталар. Автор пессимистик рухта язган. Бу – миллəт фаҗигасе.

- Сезгə тагын бер сорау бирим əле. Нəрсə ул иҗат методы?

- Чынбарлыкны сəнгатьчə гəγдəлəндерγ, сурəтлəγ ысулы.

- ХХ г.б. драма əсəрлəре нинди иҗат методы белəн язылганнар? Əсəрлəр тормышчанмы?

- Реализм.

- Ничек уйлыйсыз, ни ɵчен шулай икəн?.

- Чɵнки авторлар татар тормышы,н,  чынбарлыгын  сəхнəгə куеп кγрсəтергə телилəр, аларның максаты шул була.

- Əйтегез əле, укучылар, ХХ г.б. татар драматургиясе нинди геройлар ( типлар) алып килде?

- Нəкъ менə ХХ г.б. кешесе дип əйтерлек нинди образлар, типлар белəн очраштык?

- Зɵлəйха, Гали, Вəли, Сираҗетдин, Хəмидə, Газиз, Хɵсəен, Рəхимҗан, Əхмəт, Гɵлҗиhан, Гомəр, Рɵкыя, Сəлимə, Габдулла.

- Димəк, ХХ г.б. татар драматургиясе …кебек типлар иҗат итте. Аларда я драматургның идеалы, я идеалга каршы булган кешелəр, фикерлəр,  мɵнəсəбəт, телəк-омтылышлар сурəтлəнде. Дəфтəрлəрегезгə дə моны язып куегыз.

    Əлеге əсəрлəрнең  сəнгатьчə эшлəнеше турында, анда кулланылган сурəтлəγ чаралары турында  нəрсə  əйтə   аласыз? ….
- Сюжет бирелешендə, сəнгатьчə эшлəнешендə кγпкə камиллəшкəн нинди детальлəр кулланыла?

- «Зɵлəйха» да фантастик элементлар, чиктəн тыш арттыру; Г.Камалда кɵлке тудыру чарасы буларак, гипербола, гротеск, арттыру, апарта (читкə эйтелгəн реплика) алымнары,  персонажларның тел γзенчəлеклəре; Г.Колахметовта шартлылык алымнары, Ф.Əмирханда фəлсəфи уйланулар.

- Бу турыда дəфтəрлəрегезгə гомумилəштереп язып куегыз:

ХХ йɵз башындагы татар драматургиясе турында, йомгаклап, шуны əйтергə мɵмкин: сγз сəнгатенең зур тармагы буларак, ул тəмам формалашып җитə. Аның тормышчанлыгы кɵчəя, сəнгатьчə эшлəнеш ягы γсə, камиллəшə. Драматурглар (санап кителə)….. γз əсəрлəрендə…  кебек махсус алымнар, чаралар кулланалар.

   Йомгаклау ɵлешендə укытучы тарафыннан драма əсəрлəреннəн алынган ɵзеклəр укыла, укучылар аларның кайсы əсəрдəн алынганлыгын əйтергə тиешлəр.

Θй эше:  Иҗади эш: «ХХ г.б. татар драматургиясендə кγтəрелгəн мəсьəлəлəр» темасына сочинение язарга.

Билгелəр кую.
